	ՀԻՄՆԱՎՈՐՈՒՄ

«Հայաստանի Հանրապետության արտակարգ իրավիճակների նախարարության վարչական շենքերում և տարածքներում կառուցապատման ու կապիտալ վերանորոգման աշխատանքների իրականացման մասին» ՀՀ կառավարության որոշման նախագծի

	1.
	Անհրաժեշտությունը և կարգավորման ենթակա հարաբերությունների ներկա վիճակն ու առկա խնդիրները.

	
	 1. Հայաստանի Հանրապետության կառավարության 15.03.2012թ. N374-Ա որոշմամբ Գառնիի երկրաֆիզիկայի դիտարանը հանձնվել է Հայաստանի Հանրապետության արտակարգ իրավիճակների նախարարության «Սեյսմիկ պաշտպանության արևմտյան ծառայություն» պետական ոչ առևտրային կազմակերպությանը:  Գառնիի երկրաֆիզիկայի դիտարանի շենք-շինությունները, աշխարհում եզակիներից համարվող ստորգետնյա (375 մետր երկարությամբ թունելը) դեֆորմոգրաֆը  1990 թվականից առ այսօր չեն վերանորոգվել, գազամատակարարման համակարգ չկա, ջրամատակարարման համակարգը և ճանապարհը գրեթե անմխիթար վիճակում են:

2. 2013 թվականի օգոստոսի 16-ին Մինսկում կայացած ՀԱՊԿ անդամ երկրների ԱԻ համակարգող խորհրդի 5 նիստում ընդունված որոշման 2-րդ կետի կատարումն ապահովելու նպատակով Հայաստանի Հանրապետության կառավարության 07.11.2013թ. N1219-Ա որոշմամբ հավանություն է տրվել ՀՀ կառավարության և ՌԴ կառավարության միջև ռուս-հայկական մարդասիրական արձագանքման կենտրոնի ստեղծման համաձայնագրի կնքման առաջարկությանը: ՀՀ ԱԻՆ և ՌԴ ԱԻՆ աշխատանքնային խմբի գործունեության արդյունքում` ՀՀ տարածքում ընտրվել է հումանիտար կենտրոնի տեղակայման վայրը, հայկական և ռուսական կողմերից հատկացվող  միջոցները:  Հայ-ռուսական հումանիտար կենտրոնի տեղակայման վայր է ընտրվել ՀՀ Կոտայքի մարզի Գետարգել համայնքի վարչական տարածքում գտնվող «ՀՀ արտակարգ իրավիճակների նախարարության աշխատակազմ» պետական կառավարչական հիմնարկին ամրացված գույքը, որի շենք-շինությունները, տարածքը 40 տարուց ավելի է, ինչ չեն վերանորոգվել և գտնվում են անմխիթար վիճակում:

	2.
	Առկա խնդիրների առաջարկվող լուծումները

	
	Առաջարկվում է, հաշվի առնելով ՀՀ պետական բյուջեի սուղ հնարավորությունները, ՀՀ պետական սեփականություն հանդիսացող գույքը` ք. Երևան, Աճառյան 54ա հասցեում գտնվող շենքը և այդ շենքի սպասարկման համար անհրաժեշտ հողամասը (հողամաս` 7584,66 քմ, 4 հարկանի շենքը և նկուղը՝ ընդհանուր 1292.3 քմ, օժանդակ շինություն` 400.8 քմ), 399.240.000 ՀՀ դրամ գնահատված արժեքով, հանձնել կառուցապատողին, որը` 

1. կապիտալ կվերանորոգի Գառնիի երկրաֆիզիկայի դիտարանի շենք-շինությունները, 375 մ երկարությամբ, 9 խցիկով, թունելախորշը և այդ վայրում տեղակայված աշխարհում եզակիցներից մեկը համարվող դեֆորմոգրաֆը, կկառուցի գազամատակարարման համակարգ և կկատարի նախահաշվով ներկայացված այլ աշխատանքներ (ծավալաթերթը կցվում է).

2.   Հայ-ռուսական հումանիտար կենտրոնի 1-ին, 10-րդ մասնաշենքերի կապիտալ վերանորոգում և շինարարական աշխատանքներ, ջրամատակարարման ցանցի վերականգնում, տարածքի բարեկարգման և այլ աշխատանքների կատարում(ծավալաթերթը կցվում է):

	3.
	Բնագավառում իրականացվող քաղաքականությունը

	
	Նախարարության համակարգում իրականացվում է`

-արդի պահանջներին և միջազգային ստանդարտներին համապատասխան երկրաֆի-զիկական դիտարանի` սեյսմիկ պաշտպանության ոլորտում միջազգային գիտական կենտրոնի ստեղծման, սեյսմիկ անվտանգության բարձրացման քաղաքականություն.

- ՀԱՊԿ շրջանակներում համագործակցության զարգացման, Հայաստանի Հանրապետության, Ռուսաստանի Դաշնության և այլ երկրների տարածքներում արտակարգ մարդասիրական աջակցության ցուցաբերման քաղաքականություն:

	4.
	Կարգավորման նպատակը  և բնույթը

	
	Սույն նախագծով կարգավորվում է պետական գույքի համալիր իրացման գործընթացում որպես կառուցապատող ներգրավելու, պետական գույքի բարելավման` նոր շենքի կառուցման, սեփականության իրավունքի փոխանցման և կառուցապատման հետ կապված այլ հարաբերությունները:

	5.
	Նախագծի մշակման գործընթացում ներգրավված ինստիտուտները և անձինք

	
	Նախագիծը մշակվել է ՀՀ արտակարգ իրավիճակների նախարարության կողմից:

	6.
	Ակնկալվող արդյունքը

	
	Սույն նախագծի ընդունմամբ ՀՀ սեփականություն հանդիսացող 2 միավոր գույքային համալիրները կապիտալ կվերանորոգվեն, կկառուցվեն նոր միավորներ, կվերանա գույքի քայքայման և ոչնչացման սպառնալիքը, կնվազեն գույքի  պահպանման համար կատարվող ծախսերը, կապահովվի պետական ծրագրերի կատարումը`

- Գառնիի երկրաֆիզիկական դիտարանի վերագործարկումը հնարավորություն կտա նոր և ավելի հուսալի դիտարկումների հիման վրա գնահատել ՀՀ տարածքի, ինչպես նաև Թուրքիայի, Իրանի, Վրաստանի, Ադրբեջանի երկրակեղևի լարվածա-դեֆորմացիոն իրավիճակը, երկրաշարժերի առաջացման մեխանիզմները, գրանցել միջուկային գաղտնի պայթեցումները, անջատել երկրաշարժերի նախանշանները, գնահատել ընթացիկ սեյսմիկ վտանգը և որպես հեռավոր կարևորագույն գիտական և սոցիալական խնդիր` կանխատեսել սպասվող ուժեղ երկրաշարժերը.

- Հայ-ռուսական հումանիտար կենտրոնի կողմից հումանիտար օգնության ցուցաբերման համար նյութական պաշարների բազայի ստեղծում, որոնողափրկարարական աշխատանքների նյութատեխնիկական և տուժած բնակչությանը  առաջին անհարժեշտության ապրանքներով ապահովման համար  անհրաժեշտ պաշարների ստեղծում և կուտակում, որոնողափրկարարական աշխատանքների իրականացում, համատեղ ուսումնավարժությունների անցկացում և ուսումնական գործընթացի կազմակերպում, որոնողափրկարարական աշխատանքների իրականացման հնարավոր տարածքների վերաբերյալ տեղեկատվության հավաք, ամփոփում, հնարավոր  արտակարգ իրավիճակների ռիսկերի գնահատում և այլն: 

	7.
	Այլ տեղեկություններ (եթե այդպիսիք առկա են).

	
	1. <<Սեյսմիկ պաշտպանության արևմտյան ծառայություն>> պետական ոչ առևտրային ծառայության օգտագործմանը հանձնված ք. Երևան, Աճառյան 54ա հասցեում գտնվող 4 հարկանի շենքը և նկուղը՝ ընդհանուր 1292.3 քմ, օժանդակ շինություն` 400.8 քմ և այդ շենքի սպասարկման համար նախատեսված 7584,66 քմ հողամասը ներկայացվել է  <<ԱԿՑԵՌՆ>> և <<ԱԳբորսա>> սահմանափակ պատասխանատվությամբ ընկերությունների գնահատմանը: Գույքը`

1) <<ԱԿՑԵՌՆ>> ՍՊԸ-ն գնահատել է 399.240.000 դրամ,

 2) <<ԱԳբորսա>> ՍՊԸ-ն գնահատել է 378. 600.000 դրամ:
2. Նախարարության կողմից ընտրվել է գնահատողների կողմից գույքի մեծ արժեքով գնահատումները` <<ԱԿՑԵՌՆ>> ՍՊԸ-ի կողմից գնահատած  399.240.000 դրամ արժեքը (գնահատումները կցվում են):
3. Նախարարության կողմից հայտարարություն է տրվել mes.am կայքում, <<Արտակարգ թերթ>> շաբաթաթերթում:

4. Առաջարկներ է ներկայացրել <<Ճանապարհ>> ՍՊԸ-ն  տնօրեն  Է. Բեզոյան: 

5. Հայաստանի  Հանրապետության արտակարգ իրավիճակների նախարարի 2013թ. մայիսի 4-ի N331-Ա հրամանով ստեղծված հանձնաժողովը ուսոմնասիրել է ներկայացված հայտը: <<Ճանապարհ>> ՍՊԸ-ն  ներկայացրել է, Գառնիի երկրաֆիզիկական դիտարանում կատարվելիք աշխատանքների համար` 284.400.000 դրամ արժեքի նախահաշիվ (ծավալաթերթը կցվում է), Գետարգել համայնքում տեղակայված տարածքում կատարվելիք աշխատանքների համար` 124.800.000 դրամ արժեքի նախահաշիվ (ծավալաթերթը կցվում է): 

 <<Ճանապարհ>> ՍՊԸ-ի  ներկայացրած ամբողջական փաթեթի նախահաշվային գինը կազմել է 409.200.000 ՀՀ դրամ, որը 9.960.000 ՀՀ դրամով ավելի է մրցույթի հրավերով նախատեսված նախահաշվային (399.240.000 դրամ) գնից և Ընկերության տնօրենը հայտարարել է(գրությունը կցվում է)  որ այդ ավել գումարի շինարարությունը անհատույց նվիրում է ՀՀ արտակարգ իրավիճակների նախարարությանը, ի դեմս Հայաստանի Հանրապետության:


	ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին 

	
	Սույն նախագծի ընդունմամբ այլ իրավական ակտեր ընդունման անհրաժեշտության չի առաջանում: 

	
	Միջազգային պայմանագրերով ստանձնած պարտավորությունների հետ համապա-տասխանությունը – համապատասխանում է ստանձնած պարտավորություններին

	ՏԵՂԵԿԱՆՔ
Պետական բյուջեում կամ տեղական ինքնակառավարման մարմինների բյուջեների վրա ազդեցության

	
	Սույն որոշման նախագծի ընդունումը Հայաստանի Հանրապետության պետական բյուջեի եկամուտներում և ծախսերում ավելացում կամ նվազեցում, ինչպես նաև լրացուցիչ ֆինանսական միջոցների անհրաժեշտություն չի առաջացնում:

	ՏԵՂԵԿԱՆՔ
Նախագծի քննարկմանը հասարակության մասնակցության մասին

	
	Հայտարարություն է տրվել mes.am կայքում, <<Արտակարգ թերթ>> շաբաթաթերթում:

Նախագիծը տեղադրված է mes.am կայքում:

ժամանակավոր պաշտոնակատար                                                  Հ. Մխիթարյան

